
[bookmark: _GoBack]Հայաստանի Հանրապետության և Ասիական զարգացման բանկի միջև «Հանրային արդյունավետության և ֆինանսական շուկաների երկրորդ ծրագիր» վարկային համաձայնագրի վերաբերյալ ներկայացված առաջարկությունների և դիտողությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ գտնում ենք, որ Համաձայնագրի նախագիծը Հայաստանի Հանրապետության համար ֆինանսական պարտավորություններ առաջացնելու դեպքում ենթակա է վավերացման:
	Ընդունվել է ի գիտություն:

	ՀՀ արտաքին գործերի նախարարություն
	Հայաստանի Հանրապետության և Ասիական զարգացման բանկի միջև «Հանրային արդյունավետության և ֆինանսական շուկաների երկրորդ ծրագիր» վարկային համաձայնագրի նախագծով (այսուհետ՝ Համաձայնագիր) նախատեսվում է Հայաստանի Հանրապետությանը տրամադրել բյուջետային աջակցության վարկ՝ 40 մլն ԱՄՆ դոլարի չափով:
	Ծրագրի գլխավոր նպատակն է ուժեղացնել Հայաստանի Հանրապետության ֆիսկալ կայունությունը, ինչպես նաև զարգացնել ֆինանսական և կապիտալի շուկաները: Ծրագրի շրջանակը, մասնավորապես, ներառում է՝ պետական պարտքի և ֆիսկալ ռիսկերի կառավարման հզորացում, փողի շուկայի իրացվելիության և ֆինանսական շուկայի թափանցիկության բարելավում և կորպորատիվ պարտքի և բաժնետիրական կապիտալի շուկաների զարգացում:
	Համաձայնագրի ստորագրումը համապատասխանում է ՀՀ վարած արտաքին քաղաքականությանը, ինչպես նաև ստանձնած միջազգային պարտավորություններին։
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է համարում Հայաստանի Հանրապետության և Ասիական զարգացման բանկի միջև «Հանրային արդյունավետության և ֆինանսական շուկաների երկրորդ ծրագիր» վարկային համաձայնագրի ստորագրումը։
	Ընդունվել է ի գիտություն:

	ՀՀ Տարածքային կառավարման և ենթակառուցվածքների նախարարության պետական գույքի կառավարման կոմիտե
	Ի կատարումն ՀՀ վարչապետի 2019 թվականի հոկտեմբերի 10-ի թիվ 02/06.5/45776-2019 և 2019 թվականի ապրիլի 17-ի թիվ 02/06.5/18499-2019 հանձնարարականների՝ հայտնում ենք, որ «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության և Ասիական զարգացման բանկի միջև նախատեսվող «Հանրային արդյունավետության և ֆինանսական շուկաների երկրորդ ծրագիր» վարկային համաձայնագրի նախագծով Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	ՀՀ էկոնոմիկայի նախարարություն
	Ի կատարումն ՀՀ վարչապետի 2019 թվականի հոկտեմբերի 9-ի թիվ 02/06.5/45776-2019 հանձնարարականի տեղեկացնում ենք, որ ՀՀ էկոնոմիկայի նախարարությունն՝ իր իրավասությունների շրջանակներում, Հայաստանի Հանրապետության և Ասիական զարգացման բանկի միջև նախատեսվող «Հանրային արդյունավետության և ֆինանսական շուկաների երկրորդ ծրագիր» վարկային համաձայնագրի նախագծի (այսուհետ՝ նախագիծ) վերաբերյալ բովանդակային առումով առաջարկություններ չունի։
Միաժամանակ, առաջարկում ենք նախագծի հայերեն և անգլերեն տեքստերում առկա «Տնտեսական զարգացման և ներդրումների նախարարություն, ՏԶՆ» և «Ministry of Economic Development and Investments, MOEDI» բառերը փոխարինել համապատասխանաբար «Էկոնոմիկայի նախարարություն, ԷՆ» և «Ministry of Economy, MOE» բառերով։
	Ընդունվել է։
Համաձայնագրում կատարվել են համապատասխան փոփոխություններ։

	ՀՀ կենտրոնական բանկ
	Առաջարկում ենք վարկային համաձայնագրում հստակեցնել վարկի ստացման հաշիվը։ Ներկա պահին կենտրոնական բանկում գործում է ֆինանսների նախարարության միասնական գանձապետական հաշիվը (ՀՀ դրամով), որի միջոցով ստացվում են նմանատիպ վարկերի գումարնեը։










2․ Ձեր ուշադրությունն ենք հրավիրում այն հանգամանքի վրա, որ մոտ ապագայում LIBOR-ը՝ որպես ուղենշային տոկոսադրույք, կորցնելու է իր կիրառելիությունը և LIBOR-ի հիման վրա վարկային համաձայնագիր կնքելը կարող է շուկայական ռիսկեր առաջացնել։
	Չի ընդունվել։
Սույն համաձայնագիրը հանդիսանում է ԱԶԲ տիպային համաձայնագիր, որում վարկի ստացման հաշիվը նշելը անհրաժեշտ չէ։  Միևնույնն է, վարկային միջոցները ստացվել և ստացվելու են կենտրոնական բանկում գործող միասնական գանձապետական հաշվի միջոցով։

Ընդունվել է։
LIBOR-ը փոխարինվել  է EURIBOR-ով։



